
قارا بایتالدان بۏلان

بیر بار اکن،  بیر یۏق اکن،  اؤنگ زماندا بیر قارا بایتال بار اکن. 
گۆن لرینگ بیر گۆنی اۏل قارا بایتال یلأ باقېپ یلینلأپدیر،  اېغېنا باقېپ قۇلوُنلاپدېر.  اۏندان بیر اۏغلان 

بۏلوُپدېر. بیر گۆنده بیر یاشان،  ایکی گۆنده ایکی یاشاپدېر. 
گۆن لرینگ بیر گۆنی اۏل اۏغلان اۏبانېنگ ایلاتې نېنگ بیر یانا باریانېنې گؤرۆپ،  اۏل هم آدملارېنگ 

اېزېنا دۆشۆپ گیدیبریپدیر. 
آغزې بۏش آدمېنگ بیری اۏندان:

– سن نیرأ گیدیپ باریارسېنگ؟ – دیییپ،  سۏراپدېر. 
اۏغلان:

– سیز نیرأ باریارسېنگېز؟ – دیییپدیر. 
اۏل آدملار:

– بیز تۏیا بارېپ،  قېرق قوُلاقلې قازان دۆشۆریپ،  آش اییجک،  گؤره شیپ پألوان یېقجاق – دیییپدیرلر. 
اۏندان سۏنگ آز یؤرأپ،  کؤپ یؤرأپ،  تۏی یرینه بارېپدېرلار. قېرق آدم بۏلوُپ،  قېرق قوُلاقلې قازانې 
دپأنینگ  قازانې دۆشۆریپ،   قوُلاقلې  قېرق  اؤزی  یکه جه  اۏغلانېنگ  یانگقې  بیله نۏقمېش لار.   دۆشۆریپ 

اۆستۆنه أکیدیپدیر-ده، آشېنې اییمأگه دوُروُپدېر. 
تۏی ایه سی اۏل اۏغلانې آلداپ-اۏغشاپ،  اۏنوُنگ الیندن آشېنې آلېپدېر. 

سۏنگ گؤرش باشلانېپدېر. 
اۏغلان گؤرشمأگه باشلاپدېر.  اۏغلان تۏیا یېغنانان پألوانلارېنگ همّه سینی یېقانمېش. 

شۏل وقت بیر آدم:
–قارا داش قالدېرانې گتیرسک،  سنی یېلدېزلارېنگ یانېندان قایتاراردې – دیییپ،  قېغېرېپ آیدېپدېر.  

اۏغلان آپ-آرقایېن:
– بارېنگ،  آلېپ گلینگ – دیییپدیر. 

اۏندان سۏنگ قارا داش قالدېرانې آلېپ گلیپدیرلر.  اۏغلان اۏنگا – گزه گی سانگا بردیم دیییپدیر. 
اۏنسۏنگ،  قارا داش قالدېران بیر سیلکیپدیر،  امّا یېقېپ بیلمأندیر. 

اېزېندان اۏغلان نۏبت آلېپ،  اۏنې بیر سیلکیپ قۏیبریپدیر. قارا داش قالدېران یره یازېلایېپدېر.  اۏغلان 
اۏنې یېقېپ،  داماغېنا پېچاق قۏیوُپدېر.  شۏل وقت قارا داش قالدېران:

–وای،  سن اوّل آتادان نأچه دۏغاندېنگ؟ – دیییپدیر.  
اۏغلان:

–اوّل آتادان یکه دۏغاندېم– دیییپدیر. 
قاراداش قالدېران:

– اۏندا بۏلسا،  ایکی دۏغان بۏلالې – دیییپدیر.  
اۏغلان:

– بۏلیار – دیییپدیر.
شۏل وقت دوُران آدملارېنگ ینه بیری:

–دمیر داش قالدېرانې آلېپ گلسک،  سنی یېلدېزلارېنگ یانېنا زېنگېپ قۏیبرردی – دیییپدیر.  اۏغلان: 



– بارېنگ،  اۏنې آلېپ گلینگ – دیییپدیر. 
اۏغلان موُنې-دا یېقېپدېر،  سۏنگ اۏنوُنگ داماغېنا پېچاق قۏیوُپدېر. 

دمیر داش قالدېران اۏنگا:
–وای،  اوّل آتادان نأچه دۏغاندېنگ؟ – دیییپدیر. 

اۏغلان:
–اوّل آتادان ایکی دۏغاندېم– دیییپ،  جۏغاپ بریپدیر.  

اۏندا دمیر داش قالدېران:
–گل،  اۏندا اۆچ دۏغان بۏلایلې– دیییپ،  خایېش ادیپدیر.  اۏغلان – بۏلیار - دیییپدیر. 

اۏندان سۏنگ تۏی قوُتارېپدېر.  اۏلار اۆچ دۏغان بۏلوُپ اوُغراپدېرلار. گیدیپ باریارقالار،  اؤنگ لریندن 
اوُلې شۏر یر چېقېپدېر.  شۏل شۏرلوُق بیلن اۏلار ایکی گیجه،  ایکی گۆندیز یۏل یؤرأپدیرلر.  اۆچۆنجی 
گۆنی ارتیر بیلن گیدیپ باریارقالار، اوُزاقدان بیر تۆسسه گؤرنۆپدیر. کؤپ یؤرأپ،  آز یؤرأپ،  شۏل تۆسسأ 

بارېپدېرلار. 
بارسالار،  اۏل بیر قوُیې اکن. دۏغان لارې قوُیې نېنگ ایچینه اؤنگی بیلن قارا داش قالدېرانې ساللاپدېرلار.  
اۏل ساللانان بادېنا –وای یاندېم، وای بیشدیم – دیییپ،  قېغېرېپدېر.  اۏنې اېزېنا چکیپ آلېپدېرلار.  سۏنگ 

دمیر داش قالدېرانې ساللاپدېرلار. بوُ هم شۏنوُنگ یالې –وای یاندېم، وای بیشدیم – دیییپ،  قېغېرېپدېر. 
اۏندان سۏنگ اۏغلان اؤز دۏغان لارېنا:

–منی ساللانگ، اگر من یاندېم دیییپ قېغېرسام،  چکیپ آلېنگ،  امّا بیشدیم– دیییپ،  قېغېرسام،  
آرقایېن ساللابرینگ دیییپدیر. 

دۏغان لارې موُنې قوُیا ساللاپدېرلار.  اۏغلان،  بیشدیم،  بیشدیم دیییپ، قېغېرېپ،  قوُیې نېنگ دۆیبۆنه 
دۆشۆپدیر. گؤرسه،  قوُیې نېنگ دۆیبۆنده ایچن سوُوې آلقېمېندان گؤرنۆپ دوُران بیر اۏوادان قېزېنگ دېزېنې 

بیر قارا دؤو یاسسانېپ یاتان اکنی. بوُ قېز بوُ اۏغلانا:
– بوُ یریک قوُش گلسه قاناتې قېرېلیاندېر،  کییک گلسه تۏیناغې دۆشیأندیر،  سن نیره،  بوُ یری نیره؟ 

گلن اېزېنگ ییتمأنکأ،  گیدیبر– دیییپدیر. 
اۏغلان بوُ سؤزی اشیدیپ،  یاتان دؤوۆنگ بوُدوُنېنگ ایچ یۆزۆندن اپ-اسلی کسیپ آلېپدېر. 

دؤو توُروُپ:
–آدمزادېنگ اېسې بار – دیییپدیر. 

اۏندا اۏغلان:
–من آدمزاد – دیییپدیر. 

دؤو اۏنگا:
–آتېش گرکمی،  توُتوُش – دیییپدیر. 

اۏغلان:
–آتېش آتانگ باشېنا،  توُتوُش گرک – دیییپدیر. 

سۏنگ ایکی سی توُتوُشېپدېرلار.  اۏغلان بوُ دؤوی یېقېپدېر-دا،  اۏنوُنگ داماغېنې چالېپدېر. 
شۏل وقت قېز:

– اینه، مال،  اینه مُلک،  اینه اۏق،  یای،  گل،  ایکیمیز شوُ یرده یاشابره لی – دیییپدیر. 
اۏندا اۏغلان:

–مالېنگ-مُلکۆنگ بۏلسا،  یېغناپ اۏتوُرېبر – دیییپدیر. 
قېز اۏنگا:

–موُندان بیله -ده بوُ دؤودن هم گۆیچلی دؤولر باردېر،  سنی اؤلدۆرر اۏلار – دیییپدیر. 
اۏغلان:

– یۏق،  اؤلدۆرمزلر – دیییپدیر.  سۏنگ ایکینجی دؤوۆنگ بۏلیان یرینه بارېپدېر.  بارسا بیر دؤو،  بیر 
عیالېنگ دېزېنې یاسسانېپ یاتېر. بوُ عیال هم یانگقې قېزېنگ آیدانېنې آیدېپدېر. 



اۏغلان بارېپ،  بوُ دؤوۆنگ هم بوُدوُنېنگ ایچ یۆزۆندن کسیپ آلېپدېر. 
دؤو توُروُپ:

–آتېش گرکمی یا-دا توُتوُش – دیییپدیر. 
اۏغلان:

–آتېش آتانگ باشېنې اییسین،  توُتوُش گرک – دیییپدیر. 
سۏنگ بوُلارېنگ ایکیسی توُتلوُشېپدېرلار.  اۏغلان بوُ دؤوی هم یېقېپ داماغېنې چالېپدېر. 

اۏل عیال بوُ اۏغلانا:
–گل،  ایکیمیز بوُ یرده بۏلوُبره لی – دیییپدیر. 

اۏغلان:
–یۏق،  سن اۏتوُرېبر،  اینه من قایدېپ گلرین – دیییپدیر.  

عیال اۏنگا:
–موُندان بیله ده بوُ دؤودن-ده گۆیچلی بیر دؤو باردېر – دیییپدیر. 

اۏغلان:
–من هیچ کیمدن قۏرقمایارېن - دیییپ،  ینه-ده گیدیبریپدیر. آز یؤرأپ،  کؤپ یؤرأپ،  اۆچۆنجی 
دؤوۆنگ یانېنا بارېپدېر.  بارسا،  بیر اؤله یین دیییپ دوُران قارّېجا عیالېنگ دېزېنې اؤنگکی اؤلدۆرن دؤولری نینگ 

اۆچۆسیچه بار بیر دؤو یاسسانېپ یاتان اکنی.
قارّېجا عیال اۏنگا:

– بوُ نیره،  سن نیره،  گلن اېزېنگ ییتمأنکأ،  گیدیبر – دیییپدیر. 
اۏغلان اۏل دؤوۆنگ بوُدوُنېنگ ایچ یۆزۆندن اؤنگکۆلردن-ده کؤپ هامې کسیپ آلېپدېر. 

دؤو توُروُپ:
–آتېش گرکمی یا-دا توُتوُش؟ – دیییپدیر. 

اۏغلان:
– آتېش آتانگ باشېنې اییسین،  توُتوُش گرک – دیییپدیر.  بوُ ایکی سی توُتوُشېپدېرلار. یدی گیجه-

گۆندیز توُتوُشېپ،  بیر-بیرینی یېقېپ بیلمأندیرلر. 
آخردا اۏغلان آسغېنلاپ باشلاپدېر. موُنگا یانگقې قارّېجا عیالېنگ رحمی گلیپ: “بوُ آدمزاد تۏخوُمې،  
دؤو موُنې یېقسا،  اؤلدۆرر” دیییپ،  دؤوۆنگ آیاغې نېنگ آشاغېنا دارې سپیپدیر. دؤوۆنگ آیاغې تایېپ 

یېقېلېپدېر.  اۏغلان-دا موُنوُنگ داماغېنې چالېپدېر. 
سۏنگ اۏغلان قارّېجا عیالا:

– مالېنگې،  مُلکۆنگی،  قۏشوُنگې آل-دا،  یؤر – دیییپدیر.  ایکینجی عیالېنگ یانېنا گلیپ،  اۏنگا هم 
شی دیییپدیر.  سۏنگ اۏلارېنگ همّه سی بیرینجی قېزېنگ یانېنا بارېپدېرلار. 

ایلکی بیلن ماللارې و بیله کی زاتلارې یۏقارداقې دۏغان لارې چکیپ آلېپدېرلار.  سۏنگ قارّېجا عیالې 
چکیپ آلېپدېرلار.  اۏنوُنگ اېزېندان یاش عیالې چکیپ آلېپدېرلار. 

سۏنگ اۏغلان قېزا:
– سن اؤنگۆرتی چېق،  اېزېنگدان من-ده چېقارېن – دیییپدیر.

اۏندا قېز:
– یۏق،  من اؤنگۆرتی چېقسام،  سنینگ یۆپۆنگی کسیپ چېقارمازلار –دیییپدیر. 

اۏغلان:
–یۏق،  اۏلار منینگ دۏغانېم دېر، منینگ یۆپۆمی کسمز – دیییپدیر. 

قېز آخرې:
اۆستۆندن  قۏچوُنگ  آق  باردېر،   قۏچ  سانې  ایکی  کسأیسه لر،   یۆپۆنگی  باردې-گلدی  اگر-ده   –
دۆشسنگ یۏقارېق،  گؤک قۏچوُنگ اۆستۆنه دۆشسنگ یدی قات یرینگ آشاغېنا گیدرسینگ – دیییپدیر. 

سۏنگ قېز اۏغلانا:



– اگر-ده سنینگ یۆپۆنگ کسیلسه، من نأدرین؟ – دیییپدیر. 
اۏغلان:

– شوُ اۏق یایېنگ باشېنې بیر یریک گتیرن بۏلسا،  شۏنگا بارارسېنگ –دیییپدیر. 
سۏنگ قېزې-دا یۏقارې چکیپ آلېپدېرلار.

قېزې گؤرۆپ،  دۏغان لارېنگ آغزې آلارېپدېر. 
دمیر داش قالدېران:

– بیز اۏنې چکه یلی،  سۏنگ یاقېنلاندا،  یۆپۆنی کسه یلی – دیییپدیر. قارا داش قالدېران “بۏلیار” دیییپدیر. 
شۏل  اۏغلان  کسیپدیرلر.   یۆپۆنی  یاقېنلاشاندا،   آغزېنا  قوُیېنگ  چکیپ،   اۏغلانې  بوُ  اۏلار  سۏنگ 
قایدېشېنا گؤک قۏچوُنگ اۆستۆندن دۆشۆپ،  یدی قات یرینگ آشاغېنا دۆشۆپدیر.  اۏغلان اۏل یرده بیر 

نأچه گۆن گزیپدیر. 
بیر گۆن گؤرسه ایکی سانې یۏلبارس گلیأرمیش.  اۏغلان موُنوُنگ بیرینی مۆنۆپ،  بیرینی قۏلتوُغېنا آلېپ 

یؤرأبریپدیر. گیدیپ باریارقا اؤنگۆندن یر سۆرۆپ یؤرن بیر دایخان چېقېپدېر. 
اۏغلان اۏنگا:

–دایخان آغا،  مانگا بیر چؤرک گتیریپ بر – دیییپدیر. 
دایخان هم اۏنگا چؤرک برن.  اۏغلان ینه گیدیبریپدیر.  باریارقا،  اگین-اشیگی سال-سال بیر اۏغلان 

چېقېپ اۏنگا:
–هی آدم،  سنی پاتېشا چاغېریار – دیییپدیر.  

اۏغلان:
– پاتېشا بۏلان ایبرمأگه سندن باشغا آدم تاپمادې مېقا؟ بار شۏنې پاتېشانگا آیت – دیییپدیر. 

– ایبریپ:  نؤکر  آتلې  سانې  یدی  پاتېشا  سۏنگ  آیدېپدېر.   پاتېشا  اۏنې  اۏغلان  سال-سال  اشیگی 
بارېنگ،  اۏنې چاغېرېپ گلینگ – دیییپدیر. بوُ آتلې لار-دا اۏغلانېنگ یانېنا گلمأگه قۏرقوُپ،  هۏل بیله ده 

کؤوه جکله شیپ:
–هی آدم،  سنی پاتېشا چاغېریار – دیییپدیرلر.  

اۏغلان یۏلبارسېنگ بیرینه قېرق قامچې اوُروُپ،  قۏووُپ قۏیبریپدیر.  سۏنگ آدملارا:
– پاتېشا چاغېریان بۏلسا،  بارمالې بۏر – دیییپ،  پاتېشانېنگ یانېنا بارېپدېر. 

پاتېشا اۏغلاندان:
– سنینگ دۆنیأنینگ یۆزۆنده نأمه دیله گینگ بار؟ – دیییپدیر. 

اۏغلان:
– یرینگ یۆزۆنده بیرجه دیله گیم،  اۏل-دا بۏلسا،  من یدی قات یرینگ اۆستۆنه چېقسام– دیییپدیر. 

اۏندا پاتېشا:
–من سنینگ بوُ دیله گینگی بیتیریپ بیلجک دأل.  امّا پېلان یرده بیر قۇش باردېر،  شۏل قوُش بیتیرسه،  

بیتیرر – دیییپدیر. 
اۏغلان آز یؤرأپ، کؤپ یؤرأپ،  شۏل قوُشوُنگ بۏلیان یرینه بارېپدېر. گؤرسه، اۆچ سانې قوُش بار 

اکنی،  بوُلارېنگ بیری گۆلۆپ اۏتېر،  بیری آغلاپ اۏتېر،  ینه بیری قان آغلاپ اۏتېر.
اۏغلان اۏلارا:

– سیز نأمه اۆچین بیله بۏلوُپ اۏتېرسېنگېز؟ – دیییپ،  سۏراپدېر. 
اۏندا گۆلۆپ اۏتوُران قوُش چاغاسې:

– بیز اوّل آتادان اۏن ایکی سانې دۏغاندېق،  امّا شوُ اۆچۆمیزدن باشغامېزې بیر یۏلبارس اییدی.  بوُ 
اۆچۆمیزینگم هۏل قان آغلاپ اۏتوُرانېنې شوُ گۆن اییجک،  یؤنه آغلاپ اۏتوُرانې ارته اییجک، منی بۏلسا 

بیری گۆن اییجکدیر. 
بیری گۆنه چنلی وقت بۏلانسۏنگ،  گۆلۆپ اۏتېرېن – دیییپدیر. 

اۏغلان قوُشلارا:



– انه نگیز نیرأک گیتدی؟ – دیییپدیر. 
قوُشوُنگ چاغالارې:

–انه میز پېلان یردن داغېنگ اوُلې داشېنې گؤتریپ گلیپ،  شۏل دوُشمانې اؤلدۆرجک بۏلیار – دیییپدیر. 
اۏغلان قوُشوُنگ چاغالارېنا:

–من بیر آزاجېق اوُقلایېن،  امّا شۏل یۏلبارس گلسه، منی توُرزوُنگ – دیییپدیر. 
قوُشلار:

– بۏلیار – دیییپدیر.
توُروُزماغا  بوُ قوُشلار اۏغلانې  یۏلبارس لار اۏقدوُرېلېشېپ گلیپدیر.   تیز اوُقلاپدېر.  شۏل وقت  اۏغلان 
چکینیپدیرلر.  شۏل بارمانا یانگقې قان آغلاپ اۏتوُران قوُشوُنگ گؤزۆنینگ یاشې اۏغلانېنگ یۆزۆنه دامیار،  
اتینی  یۏلبارسلارېنگ اؤنگۆندن چېقېپ،  اۏلارې اؤلدۆریپ،   توُریار.  اۏغلان دسسینه  تیسگینیپ  اۏغلان 
دۏغراپ،  قوُشوُنگ چاغالارېنا بریپدیر. بوُ چاغالار اۏنې ایییپدیرلر.  شۏل وقت یانگقې قان آغلاپ اۏتوُران 

قوُشوُنگ اجه سی یادېنا دۆشۆپ،  بیر دۏغرامچانې دیلی نینگ آشاغېنا سالېپ قۏیوُپدېر. 
بیر وقتدان سۏنگ،  اجه سی گلسه،  چاغالارې نېنگ همّه سی اۏنوُنگ اؤنگۆندن چېقېپدېر. 

اجه سی قوُشلاردان:
–نننگ بوُ گۆن همّأنگیز دیری قالدېنگېز؟ – دیییپ،  سۏراپدېر. 

چاغالارې:
– بیر آدمزاد بیزینگ دوُشمانېمېزې اؤلدۆردی – دیییپ،  آیدېپدېرلار. 

اۏندا قوُشلارېنگ انه سی قهرا مۆنۆپ:
–یۏق،  بالالارېم،  سیزی شۏنوُنگ اؤزی ایییأندیر – دیییپ،  باشلاپدېر. 

شۏل وقت قان آغلاپ اۏتوُران چاغاسې:
– اجه اېنانماسانگ،  شوُ اتی ایییپ گؤر – دیییپدیر. 

اجه سی شۏندان سۏنگ اېنانېپدېر هم-ده پنجه سیندأکی داشې تاشلاپ،  گلیپ، یانگقې اۏغلانېنگ 
اۆستۆنده قاناتېنې یایېپ اۏتوُرېبریپدیر.  بیر وقتدا قاناتېنگ اوُجې اۏغلانېنگ یۆزۆنه دگیپدیر.  اۏغلان تیسگینیپ 

توُروُپدېر.
انه قوُش:

–سنینگ نأمه دیله گینگ بار،  دۆنیأنینگ یۆزۆنده دیله گینگ بۏلسا،  بیتیره یین – دیییپدیر. 
اۏغلان:

– منینگ دۆنیأنینگ یۆزۆنده مقصدېم،  یدی قات یرینگ یۆزۆنه چېقماق – دیییپدیر. 
قوُش اۏنگا:

آلتمېش  یتیره یین.  سن  یرینه  ایشینگی  بۏلسا-دا،  من سنینگ اۏل  قېن ایش اکن،   بیر  بأ،  اۏل   –
تۏقلې نېنگ اتینی قۏوروُپ،  آلتمېش مشیگی سوُودان دۏلدوُرېپ آل – دیییپدیر. 

اۏغلان: – بۏلیار – دیییپ،  شۏل پاتېشانېنگ یانېنا بارېپدېر.  پاتېشا اۏغلانا آلتمېش تۏقلې نېنگ اتینی 
قۏووُرتدېرېپ بریپدیر. آلتمېش مشیگی هم سوُودان دۏلدوُرېپ بریپدیر. 

اۏندان سۏنگ،  اۏل زاتلارې قوُشوُنگ اۆستۆنه یۆکلأپ،  اؤزی هم قوُشوُنگ اۆستۆنه مۆنۆپ گیدیپدیر.  
یۏلدا اتی تۆکه نیپدیر.  قوُش ات،  دیینینده،  اۏغلان اؤز اتیندن کسیپ برمأگه باشلاپدېر.  قوُش اۏنې یدی 

قات یرینگ اۆستۆنه چېقارېپدېر،  بار،  ایندی گیدیبر – دیییپدیر.  اۏغلان آغساقلاپ گیدیبریپدیر. 
قوُش اۏغلاندان:

–آیاغېنگا نأمه بۏلدې؟ – دیییپدیر. 
اۏغلان:

– یۏلدا گلیأرکأک،  اتیم تۆکندی ولی، منم بوُدوُمدان کسیپ بردیم– دیییپدیر. 
قوُش:

–هانې بوُدوُنگې آچ – دیییپدیر. 



سۏنگ قوُش اۏغلانېنگ اتی کسیلن یرینی دیلی بیلن بیر سېپاپدېر.  اۏل یارانېنگ یری اؤنگکۆسی یالې 
بۏلوُپدېر. 

سۏنگ قوُش اۏغلانا:
– سن شوُندان گیدیپ،  اۏغوُلسېزا اۏغوُل بۏلجاق دیییپ،  آیدېبر – دیییپدیر. 

قۇش اېزېنا قایدان. 
اۏغلان بۏلسا: – اۏغوُلسېزا اۏغوُل بۏلجاق – دیییپ،  گیدیبریپدیر. 

اۏغلانېنگ اؤنگۆندن بیر سېغېر چۏپان چېقېپدېر. 
اۏغلان:

– سن کیمینگ چۏپانې؟ – دیییپدیر. 
سېغېر چۏپان:

–من قارا داش قالدېرانېنگ سېغېر چۏپانې – دیییپدیر.  
اۏغلان ینه گیدیپ باریارقا،  اؤنگۆندن بیر دۆیه چۏپان چېقېپدېر.  اۏل هم:  

– قارا داش قالدېرانېنگ چۏپانې دېرېن – دیییپدیر.
سۏنگ قۏیوُن چۏپان چېقېپدېر.  اۏل هم: 

–قارا داش قالدېرانېنگ چۏپانې دېرېن – دیییپدیر. 
سۏنگ اۏغلان ینه گیدیپ باریارقا،  اؤنگۆندن بیر دۆیه چۏپان چېقېپدېر. 

اۏل:
– من دمیر داش قالدېرانېنگ چۏپانې دېرېن – دیییپدیر.

سۏنگ اؤنگۆندن سېغېر چۏپان،  قۏیوُن چۏپان چېقېپدېر. 
اۏلار هم:

–دمیر داش قالدېرانېنگ چۏپانې دېرېس – دیییپدیرلر. 
اۏغلان ینه گیدیبریپدیر.  اۏنوُنگ اؤنگۆندن بیر اؤی چېقېپدېر.  اۏغلان اۏنوُنگ ایچینه گیریپ گؤرسه،  

بیر قارّېجا عیال اۏتېر. 
اۏغلان بارېپ:

–من اۏغوُلسېزا اۏغوُل بۏلجاق – دیییپدیر. 
قارّېجا:

– مانگا اۏغوُل بۏلای – دیییپدیر. 
اۏغلان – بۏلیار – دیییپدیر. 

اۏغلان قارّېجانېنگ اؤیۆنده گزیبریپدیر. بیر گۆن گؤرسه،  ایلری طرفدا بیر اۆیشمک لیک بار.  اۏغلان 
اؤز اجه لیگیندن:

– بوُ معرکه  نأمه؟ – دیییپدیر. 
اجه سی:

–اۏغلوُم،  بیر قېز بار. اوُلې ایلات شۏنوُنگ اۆستۆنده اؤلۆپ یاتېر – دیییپدیر. 
–قېز نأمه شرط قۏیار؟ – دیییپدیر. 

انه سی:
–اۏغلوُم،  سن اۏنوُنگ اېزېنا دۆشمه،  اۏل یره بارسانگ،  سنی اؤلدۆررلر – دیییپدیر.  

اۏغلان:
– بۏلیار،  اجه – دیییپ،  چېقېپ گیدیپدیر. 

بارېپ گؤرسه،  شۏل بایاقې قوُیوُدان چېقارېپ قۏیبرن قېزې.  اۏغلانې قېز تاناماندېر.  اۏغلان قېزدان:
–اۏق،  یایېنگې بیزه بر،  بیر گؤره لی – دیییپدیر. 

اۏغلان اۏق،  یایې آلېپ،  بیر آز اگیپ قۏیوُپدېر.  قېز اۏغلانا آق یلک بریپدیر.  اۏغلان ارته سی ینه-ده 
گلیپدیر.  بوُ ساپار یایې اؤنگکأ گؤرأ خاص اؤکده رأک چکیپدیر. قېز بوُ ساپار چال یلک بریپدیر. 



اۏغلان اجه سی نینگ یانېنا بارېپ:
– اجه، من قېزېنگ یانېنا باردېم،  یایې بیر آزاجېق اگیپ،  چال یلک آلدېم– دیییپ،  آیدېپدېر. 

انه سی:
–آی اۏغلوُم،  اۏنوُنگ یالې بۏلسا باراوری – دیییپدیر.  

اۏنسۏنگ اۏغلان ارته سی ینه-ده بارېپدېر. چکیپ،  یایېنگ ایکی باشېنې بیر یره گتیریپ،  قېزې آلېپ 
قایدېپدېر. موُنوُنگ اېزېندا اؤلن هایسې،  آغلان هایسې.  سۏنگ قارا داش قالدېران بیلن دمیر داش قالدېران 

اۏل اۏغلانې تاناپدېرلار و اۏنوُنگ یانېنا بارېپ اۏغلانا:
–مالېمېزې آلسانگ، مالېمېزې آل،  جانېمېزې آلسانگ،  جانېمېزې آل – دیییپ،  اۏغلانېنگ آیاغېنا 

یېقېلېپدېرلار. 
اۏغلان اۏلارا:

–مالېنگېز گرک دأل،  جانېنگېز گرک - دیییپ،  اۏلارې اؤلدۆریپدیر. 
شیدیپ،  اۏغلان مراد-مقصدېنا یتیپدیر.

